
tmmyan Tayal

smoya cu maniq tmmyan aba aba, nyan cu smoya maniq tmmyan piyux
yaw mu, kisa ga musa cu smi xiryo.

aya aya, nyan cu smoya maniq tmmyan piyux yaw mu, saniq ga
pbahoq cu lukus smoya cu calay maniq tmmyan yutas yutas, nyan cu smoya
maniq tmmyan piyux yaw mu, babaw knryaxan lga musa cu kbalay ruma
trkaxun na tkway aki aki, nyan cu smoya maniq tmmyan piyux yaw mu,
gbyan ga pcinun cu pala uya nanaq maki tmmyan wa lawpan lawpan, pisa
qutux tmmyan syam gani lawpan lawpan, pisa qutux tmmyan qulih gani
Yukan, wal tmami syam yaba lay! laqi, wal tmami kyahil yaya lay! Ukan,
wal tmami qulih yutas lay! Yukan, wal tmami mit yaki lay!

skahul bnrwan qani, gbaqun ta maha snoya ni laqi gani. hmcwa talagay
snoya nya maniq tmmyan qa laqi gani? llungaw ta cikay, hmcwa cwa baq
tmami ita Tayal? cyunga hiya ga, uka pingsyang sskwan ta nniqun. syan
pingsyang qa nniqun ga, ini qqutih pilax. bnheci cyunga ga, piyux ga gsinux
nagal naha ro ini soqi maniq pilax lga, si naha tmmi. tmmyan Iga ini qqutih
ga gsinux la. ro sheya calay niqun uyi qa tmmyan gani. nanu mica, pisang

gabax mrkyas llaqi wal shriq kya hogan usa naha mqwas biru ini ga musa

mtiyaw, tmalang maniq cikay tmmyan lga, si knanaq ksliq naha. ro rmatun
naha calay qalang naha. ana maki galang uyi ga, tmmyan qani si ga maki
sgasan na yaw qutux galang ga, mica ga maki son maha sapat nniqun naha.
sheya calay niqun tmmyan ana syam, gsinux, ini ga qulih gani.
yani pisang hayi pawyuy, yenwo, ...mtnaq kya siyan calay maniq ni kahat
gani. nanu mica aki ta gbaqun maha knsheya nya ro knsnoya na Tayal qa
tmmyan qani. ana maki n’inu ga Tayal ga, rmatun naha calay ga tmmyan
qani.
maki qalang Tayal ga, ini naha si inlungan qa cquliq gani ga, ini
naha hmti pngsa cinmmyan naha. nanu musa su qqalang ro pnigan su naha
tmmyan lga, ssyan su naha calay inlungan qa cinmuyax gani. ana nnanu na
hi ini ga syam, gsinux ga, baqun naha mwah tmami. pisang bganux, para,

mit, yapit, biyok hlahuy, yungay, qanux ..., sheya calay niqun.

